
Ágrip 

Laxastofn Laxár í Dölum hefur verið vaktaður árlega með rannsóknum frá árinu 2013. Fylgst 

er með fjölda veiddra  laxa , samsetningu stangaveiðinnar, stærð hrygningarstofnsinsverið 

metin  og  fylgst  er með  nýliðun  og  seiðaþéttleika  auk  rannsókna  á  aldurssamsetningu 

göngunnar með  greiningu  hreistursýna.   Markmið  rannsóknanna  er  að  greina  hvernig 

búsvæði  árinnar  nýtast  til  seiðaframleiðslu  og  að    veiðinýting  hennar  fari  fram  með 

sjálfbærum hætti.   Einnig er sérstök áhersla á að  fylgjast með árangri  fiskvegagerðar um 

Sólheimafoss á stærð hrygningarstofns og nýliðun ofan hans, en lax gekk fyrst um fiskveginn 

haustið 2019.   

Í Laxá er veitt með 4‐6 stöngum frá 1. júlí til 31. september og veiddust alls 879 laxar árið 

2020 sem skiptust í 686 eins árs laxa úr sjó (smálaxa) og 193 tveggja ára laxa úr sjó (stórlaxa).  

Mikil áhersla er lögð á sleppingar í veiðinni (veiða og sleppa) en alls var 646 löxum sleppt, 

þarf af 68,2% smálaxa og 93,8% stórlaxa.  Veiðin 2020 var um 86% af langtíma meðalveiði 

(1974‐2020).   Hrognafjöldinn 2020 var áætlaður 3,3 milljónir hrogna  (5,4   hrogn/m2 ) en 

meðaltal hrygningar 1974‐2019 er áætlað 2,9 milljónir hrogna (4,8 hrogn/m2). Samanlögð 

seiðavísitala allra aldurshópa á fiskgenga hluta Laxár mældist að meðaltali 38,8 seiði/100 

m2. Sumargömul seiði (0+) fundust á öllum veiðistöðum og mældist þéttleikavísitala þeirra 

að meðaltali 20,0 seiði/100 m2 , langt yfir langtíma meðaltali, en vísitala eldri seiða mældust 

undir  langtíma meðaltali.   Meðallengdir 0+ og 1+  seiða mældust  töluvert undir  langtíma 

meðaltali 1985 – 2020 en eldri árgangar mældust nálægt langtíma meðaltali.  Fá hreistursýni 

bárust úr veiðinni 2020, en alls komu fram fjórir klakárgangar í sýnunum (2014, 2015, 2016 

og 2017) en stærst var hlutdeild klakárganganna frá 2016 (60,7%) og 2015 (28,6%), 

Haustið  2019  gengu  laxar  í  fyrsta  sinn  um  nýjan  fiskveg  við  Sólheimafoss  og  2020  var 

fiskteljara komið fyrir  í fiskveginum.  Alls gengu 76 laxar upp fyrir teljarann sumarið 2020 

þar af 50 smálaxar og 26 stórlaxar.  Lax er talin geta gengið inn að Hvítfossi í Skeggjagili og 

einnig er talið fiskgengt um Laxárlæk upp í Laxárvatn.  Búsvæði sem opnast til hrygningar og 



uppeldis  laxa eru áætluð um 100.000 m2 og er talið að þegar svæðið   er  fullnumið gæta 

framleiðsla Laxár af gönguseiðum geti aukist um 15 – 20%.  Líkur eru til að það eigi einnig 

eftir að skila sér hlutfallslega í fiskgengd og veiði. Alls er áætlað að hrognafjöldi haustið 2020 

hafi verið 264.000 hrogn eða 2,6 hrogn/m2 að meðaltali Landnám laxa ofan við Sólheimafoss 

virðist ætla að ganga hratt og er talið að flutningar á lifandi laxi til hrygningar á því svæði um 

langt skeið hafi hraðað þessari þróun.  Þá hefur hrognagreftri verið beitt í nokkur ár í sama 

skyni. 

Inngangur 

Laxá  í Dölum er ein af bestu  laxveiðiám á Íslandi og þekkt fyrir aflasæld, sérstaklega göngur 

síðsumars,  sem  geta  verið  mjög  öflugar.  Laxinn  er  ríkjandi  fisktegund  og  er  langtíma 

meðalveiði um 1.000  laxar á ári. Lítil veiði er á öðrum  laxfiskum  í ánni.  Í Laxá er veitt með        

4  ‐ 6 stöngum á tímabilinu 1.  júlí – 30. september og eru veiðar á flugu eingöngu  leyfðar á 

vatnasvæðinu. 

Nýliðun  laxaseiða  í  vatnakerfi  Laxár  hefur  verið  vöktuð  af  Hafrannsóknastofnun  (áður 

Veiðimálastofnun) árlega frá árinu 2013, en fyrstu seiðarannsóknir fóru fram í ánni árið 1979. 

Þá er unnið úr skráningu veiðinnar ár hvert og hrygning í ánni metin í fjölda hrogna á hverja 

flatareiningu botns. Mat  liggur einnig fyrir á botngerð árinnar með tilliti til framleiðslugildis 

búsvæða í tengslum við arðskrárgerð fyrir Veiðifélag Laxdæla (Sigurður Már Einarsson og Ásta 

Kristín Guðmundsdóttir, 2017a).  Fjölmargar  skýrslur  liggja  fyrir um  rannsóknir á  framvindu 

fiskstofna á  vatnasvæðinu  (Sigurður Már Einarsson og Ásta Kristín Guðmundsdóttir, 2020).      

Í  ítarefni við heimildaskrá er að  finna  skrá yfir  skýrslur um Laxá  í Dölum  sem ekki er beint 

vitnað til hér. 

Í þessari skýrslu eru kynntar niðurstöður vöktunarrannsókna á vatnasvæði Laxár í Dölum árið 

2020. Sjónum er sérstaklega beint að göngum og nýliðun seiða ofan við Sólheimafoss, sem 

gerður var fiskgengur 2019 með byggingu fiskvegar. Sumarið 2020 var fiskteljari settur upp í 

fiskveginum til að meta göngu laxa upp fyrir fossing  og hrygningu laxa ofan hans. Þá er greint 

frá þróun  stangaveiða  í ánni,  seiðarannsóknum og með  samanburði við  langtímagögn  sem 

liggja fyrir um seiðavísitölur og vöxt seiða.  

 

Aðferðir 

Upplýsingar um  stangaveiði  ársins  voru unnar úr  Skrínunni,  sem er  rafrænn  gagnagrunnur 

Hafrannsóknastofnunar og Fiskistofu yfir  skráða  fiska  í  stangveiði á  Íslandi. Stangaveiðin er 

þar skráð eftir tegund, veiði (fjöldi fiska), afla (fiskum sem er landað) og sleppingum í veiðinni 

(veitt og  sleppt).  Laxveiðinni er  skipt  í  smálaxa  (1 ár  í  sjó) og  stórlaxa  (tvö ár  í  sjó). Þar er 

miðað við þá forsendu að hrygnur 3,5 kg og þyngri og hængar 4,0 kg og þyngri hafi dvalið tvö 

ár  eða  lengur  í  sjó  (stórlax)  en  laxar  undir  þessum mörkum  teljast  smálaxar  (eitt  ár  í  sjó) 

(Guðmunda Þórðardóttir og Guðni Guðbergsson, 2020).  

Árvaka fiskteljara var komið fyrir  í fiskveginum við Sólheimafoss 2.  júlí 2020 en fiskvegurinn 

var opinn fyrir göngum frá 1. – 12. ágúst og frá 7. september til 10. október, er teljarinn var 

tekinn upp (8. mynd). Búnaðurinn nemur þá fiska sem synda í gegnum teljararammann með 

innrauðu  ljósi,  tekur af þeim skuggamynd og skráir breidd  (hæð)  fisksins. Góð  tengsl eru á 

milli breiddar og  lengdar (hæðar/lengdarstuðull) laxfiska og var stuðullinn 6,0 notaður til að 

reikna út  lengd  fiskanna  skvskráningum  í  teljara. Ákvarða þarf  lengdarmörk  fyrir  skiptingu 

göngunnar í silung, smálax og stórlax. Nokkuð bar á silungagöngum um teljarann (bleikja og 

urriði)  í  Laxá og  eru þessar  tegundir  aðskildar  frá  laxi út  frá  stærð, þannig  að  göngufiskar 

smærri en 40 cm eru flokkaðir sem silungur, smálaxar frá 40 – 70 cm og stórlaxar 71 cm og 

stærri. Vitað er að nokkur skörun í stærð á sér stað á milli tegunda einkum á milli smálax og 

silungs sem getur valdið skekkju í mati á stofnstærð þessara tegunda.  

Hrognafjöldi  sem  hrygnt  er  ár  hvert  í  Laxá  var  áætlaður  eftir  árlegum  fjölda  og  stærð 

laxahrygna  samkvæmt  gögnum  um  laxveiði  í  gagnagrunni  Hafrannsóknastofnunar  og 

Fiskistofu. Veiðihlutfall  í  laxveiði hefur ekki verið mælt  í  Laxá en  sem nálgun er miðað við 

50%  veiðihlutfall  á  eins  árs  hrygnum  og  70%  á  tveggja  ára  hrygnum  sem  er  algengt 

veiðhlutfall  í  íslenskum  ám  (Guðni Guðbergsson  og  Þórólfur  Antonsson,  2008;  Ingi  Rúnar 

Jónsson,  Þórólfur  Antonsson  og  Sigurður  Guðjónsson,  2008).  Aðferðum  við 

hrognaútreikninga  hefur  áður  verið  lýst  (Sigurður  Már  Einarsson  og  Ásta  Kristín 

Guðmundsdóttir,  2018). Hrognafjöldinn  sem  hrygnt  er  á  hverju  ári  er  áætlaður  í  heild  og 

einnig  á  hvern  fermetra  árbotns.  Einnig  var  hrognafjöldi  reiknaður  ofan  við  Sólheimafoss 

2020 út frá hrygningargöngu laxa um teljarann 2020. Gert var ráð fyrir að sama kynjahlutfall 

væri  í göngunni um  teljarann og  í  laxveiðinni neðan Sólheimafoss, þar  sem engin veiði var 

stunduð fyrir ofan Sólheimafoss. 

Seiðarannsóknir  fóru  fram  í Laxá  í Dölum 2. október 2020, en auk þess var athugun gerð á 

árangri hrognagraftar  í Sámsstaðaá, Hólmavatnsá og  í  Laxá ofan heimreiðar að Sólheimum 

þann 25. september 2020 (1. mynd; viðauki 1). Við vöktun Laxár er rafveitt á sex stöðum á 

fiskgenga  hluta  árinnar  (st.  1  –  6),  en  auk  þess  hefur  verið  fylgst með  nýliðun  seiða  ofan 

Sólheimafoss og þannig kannaður árangur af flutningum laxa til hrygningar og hrognagraftar 

á því svæði  hin síðari ár. Miðað er við að ætíð sé veitt á sömu stöðum ár hvert til að minnka 

breytileika gagna og bæta sambærileika mælinga á milli ára. Aldur seiða (0+, 1+ o. s. frv.) var 

ákvarðaður út frá lengdardreifingu þeirra en gerð var aldursgreining á kvörnum og hreistri af 

úrtaki seiða til að ákvarða mörk á milli einstakra árganga. Þá var meðallengd hvers aldurshóps 

reiknuð og seiðavísitala einnig, en hún gefur til kynna fjölda seiða á hverja 100 m2 af botnfleti 

árinnar eftir eina  rafveiðiumferð  (Friðþjófur Árnason, Þórólfur Antonsson og  Sigurður Már 

Einarsson,  2005). Holdastuðull  (K  =  þyngd/lengd3*100)  var  reiknaður  fyrir  alla  aldurshópa 

(Bagenal og Tesch, 1978). Aðferðum við rafveiðar og sýnatöku hefur áður verið  ítarlega  lýst 

(Ásta Kristín Guðmundsdóttir og Sigurður Már Einarsson, 2012). 

Hreistursýni  bárust  af  28  löxum  úr  veiðinni  2020  og  hefur  aðferðum  við  sýnatöku  og 

aldursgreiningu hreistursýna áður verið  ítarlega  lýst  (Sigurður Már Einarsson og Ásta Kristín 

Guðmundsdóttir, 2017b). Niðurstöður aldursgreininga eru m.a. notaðar  til að  rekja veiðina 

hverju sinni til klakárganga og greina hlutdeild laxa sem áður hafa hrygnt í ánni.  

 

Niðurstöður 

Stangveiðin 

Lax er ríkjandi í veiðinýtingunni í Laxá í Dölum og árið 2020 var veiðin 879 laxar og auk þess 

veiddust 22 urriðar og 5 bleikjur. Sleppingar í veiðinni í Laxá eru mjög algengar og var alls 646 

löxum sleppt, þar af 68,2% smálaxa og 93,8% stórlaxa (tafla 1). Eins árs lax úr sjó (smálax) var 

78% veiðinnar  (686  laxar) en auk þess veiddust 193 tveggja ára  laxar úr sjó  (stórlax) og var 

hlutdeild  þeirra  22%  af  veiðinni  (tafla  2). Hrygnur  voru  39,2%  af  smálaxaveiðinni  en  53% 

stórlaxaveiðinnar (tafla 2). 

Stangaveiðin  var  róleg  fyrri  hluta  sumars  en  tók  vel  við  sér  fyrri  hluta  ágústmánaðar               

(2. mynd).  Í  lok ágúst  jókst  loks veiðin  í kjölfar  rigninga og var allgóð  frá þeim  tíma og var 

síðsumarsveiðin góð og veiddust t.a.m. 100 laxar í síðustu veiðiviku veiðisumarsins (2. mynd).  

Meðalveiði  í  Laxá  frá  1974  er  1.020  laxar  á  ári  og  veiðin  2020  nam  því  86%  af  langtíma 

meðalveiði í ánni. Miklar sveiflur voru í veiðinni í Laxá á þessu tímabili. Á áttunda áratugnum 

var veiði  lítil, einkum vegna  lítillar ástundunar þessi ár. Á síðari hluta níunda áratugarins tók 

veiðin við sér á ný en á þeim tíunda tók aftur við tiltölulega slakt tímabil. Árin 2003 – 2010 

var góðæri í veiðinni þar sem laxveiðin var öll árin yfir meðalveiði (3. mynd). Árin 2011 – 2014 

tók  við  samfelld  lægð  í  veiðinni,  sérstaklega  árin  2012  og  2014  þar  sem  veiðin  var með 

eindæmum  slök.  Frá  árinu  2015  hefur  veiðin  verið  allgóð  þrátt  fyrir  að  hafa  verið  undir 

langtíma meðaltali árin 2017, 2019 og 2020. Mikil breyting hefur átt  sér  stað hvað  varðar 

sleppingar  í veiðinni  (veitt og sleppt) en frá árinu 2015 hefur árlega verið sleppt um og yfir 

70%  laxa  (4. mynd). Meðalþyngd hænga og hrygna, bæði af eins og  tveggja ára  laxi úr sjó, 

hefur  farið  vaxandi  s.l.  5  ár  eftir  lægð  áratuginn  á undan  (5. mynd).  Eins  árs  lax úr  sjó  af 

báðum kynjum var sérstaklega vænn sumarið 2020 og verður að leita aftur til ársins 1992 til 

að finna hærri meðalþyngd (5. mynd). 

Laxá  í Dölum hefur mun meiri hlutdeild stórlaxa en almennt gerist  í ám á Vesturlandi og á 

áttunda  og  níunda  áratugnum  var  hlutfall  þeirra  af  hverjum  gönguseiðaárgangi  á  bilinu         

40 – 50%  (6. mynd, 7. mynd). Eftir það  fækkaði stórlaxinum hratt og árin 2001 – 2010 var 

hlutdeild stórlaxa komin niður  í 8,2%. Undanfarin ár hefur fjöldi og hlutdeild stórlaxa aukist    

á ný og hefur verið um og yfir 20% hjá gönguseiðaárgöngum 2014 – 2018 (7. mynd).  

Fisktalning við Sólheimafoss 

Fiskvegur  við  Sólheimafoss  var  tekinn  í  notkun  sumarið  2019  og  árið  2020  var  fiskteljara 

komið fyrir í fiskveginum til að fylgjast með göngumynstri og stofnstærð laxa á svæðinu ofan 

við Sólheimafoss. Fiskvegurinn var ekki opinn fyrir göngum allt tímabilið, en opið var í byrjun 

ágúst og  síðan allan  septembermánuð  (8. mynd). Á þessum  tíma gengu 76  laxar upp  fyrir 

teljarann,  sem  skiptist  í 50  smálaxa og 26  stórlaxa  (8. mynd). Einnig gengu 27  silungar um 

teljarann. Stærsti laxinn sem gekk upp á efra svæðið var 99 cm að lengd (9. mynd). 

Hrygningarstofn 

Áætlað var að 252 smálaxahrygnur og 98 stórlaxahrygnur hafi tekið þátt  í hrygningu  í Laxá, 

haustið 2020. Hrognafjöldinn haustið 2020 er áætlaður 3,3 milljónir hrogna eða 5,4 hrogn/m2 

sem  er  lítillega  umfram  langtíma  meðaltal  (10.  mynd).  Á  tímabilinu  1974  –  2020  hefur 

hrygningin sveiflast frá 0,8  ‐ 7,4 milljónir hrogna og að meðaltali verið 2,95 milljónir hrogn. 

Hrognafjöldi  á  reiknaður  á  hvern  fermeter  botnflatar  er  að  meðaltali  4,9  hrogn/m2  og 

sveiflast frá 1,2 – 12,2 hrogn/m2 á þessu tímabili (10. mynd). 

Áætlað  er  að  20  smálaxahrygnur  og  14  stórlaxahrygnur  hafi  tekið  þátt  í  hrygningu  ofan 

Sólheimafoss haustið 2020. Hrognafjöldi  í Laxá ofan Sólheimafoss er áætlaður um 264.000 

hrogn og er áætlað að 56,1% þeirra hafi komið undan stórlaxahrygnum (tafla 3). Stærð þess 

flatarmáls sem er  tiltækt  til  laxahrygningar á efra svæðinu  liggur ekki nákvæmlega  fyrir, en 

gróflega er áætlað að svæðið sem opnast sé samtals um 6 km að lengd  í Laxá og Skeggjagili 

og um 3  km  í  Laxárlæk,  samanlagt um 100.000 m2  að  flatarmáli. Hrognamagn/m2 haustið 

2020 gæti því verið um 2,6 hrogn/m2 (tafla 3).  

 Seiðarannsóknir 

Í byrjun október var seiðaþéttleiki kannaður á fiskgenga hluta árinnar neðan við Sólheimafoss 

(stöðvar 1 – 6). Lax var  ríkjandi á þessu  svæði, en einnig varð vart við urriðaseiði á stöð 2 

(Sámsstaðir),  stöð  4  (Hólmavatnsá)  og  stöð  6  (Þrándargil).  Samanlögð  seiðavísitala 

urriðaseiða var að meðaltali 1,8 seiði/100 m2 en þéttleiki þeirra var mestur í Þrándargili (tafla 

4). Alls komu fram fjórir árgangar  laxaseiða, frá sumargömlum seiðum (0+) til seiða á fjórða 

ári  (3+)  (tafla 4).  Samanlögð  seiðavísitala  allra  aldurshópa á  fiskgenga hluta  Laxár  (stöðvar      

1 – 6) mældist að meðaltali 38,8 seiði/100 m2  (tafla 3). Seiðavísitalan mældist hæst neðan 

Sámsstaða (stöð 2) 76,7 seiði/100 m2, en seiðavísitala á öðrum veiðistöðum mældist á bilinu 

25,2 – 43,2  seiði/100 m2  (tafla 3).  Sumargömul  seiði  (0+)  fundust á öllum  veiðistöðum og 

mældist þéttleikavísitala þeirra að meðaltali 20,0 seiði/100 m2  (3.  tafla),  langt yfir  langtíma 

meðaltali  (11.  mynd).  Vísitala  eins  árs  seiða  mældist  11,0  seiði/100  m2,  töluvert  undir 



5 
 

langtíma  meðaltali,  vísitala  tveggja  ára  seiða  mældist  6,5  seiði/100  m2,  töluvert  undir 

meðaltali og þriggja ára seiða 1,3 seiði/100 m2 (tafla 4).  

Meðallengd  sumargamalla  (0+)  seiða  á  stöðvum  1  –  6  var  3,8  cm,  eins  árs  seiða  6,0  cm, 

tveggja  ára  seiða  9,0  cm  og  þriggja  ára  seiða  10,5  cm  (tafla  5;  13. mynd). Á  sama  svæði 

veiddust einungis 9 urriðaseiði og voru meðallengdir urriðaseiða nokkru meiri en  jafnaldra 

laxaseiða  (tafla 6). Meðallengdir 0+ og 1+  seiða mældust  töluvert undir  langtíma meðaltali 

1985 – 2020 (12. mynd), en eldri árgangar mældust nálægt langtíma meðaltali. Holdastuðull 

laxaseiða  var 1,05 og urriða 1,15  að meðaltali.  Seiðin  voru  vel haldin en  seiði  í  eðlilegum 

holdum hafa holdastuðull nálægt 1,0 (tafla 7).  

Á sama tíma fór fram seiðaathugun á þremur stöðum ofan Sólheimafoss í Laxá og Skeggjagili 

(stöðvar A, B, D). Góður þéttleiki sumargamalla seiða fannst á því svæði (14,9 seiði/100 m2) 

og  var mesti  þéttleikinn  á  stöð  B  sem  er  á móts  við  Svalhöfða  í  Laxá,  skammt  ofan  við 

Sólheimafoss.  Haustið  2019  gekk  lax  í  fyrsta  sinn  til  hrygningar  upp  á  svæðið,  um  nýja 

fiskveginn  við  Sólheimafoss.  Einnig  fannst  töluvert  af  seiðum  úr  eldri  aldurshópum  en 

hrognagröftur hefur verið stundaður á þessu svæði nokkur undanfarin ár auk þess sem lifandi 

lax hefur verið fluttur um árabil upp á svæðið til að koma af stað hrygningu og seiðauppeldi á 

þessum búsvæðum. 

Einnig var kannaður árangur hrognagraftar á nokkrum stöðum þann 25. september (stöðvar 

E,  F, G, H). Á  stöðvum  E og  F  á ófiskgengum hluta  Sámsstaðaár  fannst  laxaklak  á  tveimur 

stöðum og einnig í Laxá ofan við brúna heim að Sólheimum (stöð G). Þar varð jafnframt vart 

við  seiði  úr  eldri  aldurshópum  sem  geta  verið  úr  laxaflutningi  eða  hrognagreftri  neðar  á 

svæðinu. Ekki varð vart við laxaklak efst í Hólmavatnsá neðan Hólmavatns (stöð H), en þar var 

hinsvegar mikið magn af urriða (tafla 4). 

Meðallengdir laxaseiða á stöðvum ofan við Sólheimafoss mældust yfirleitt svipaðar eða betri 

en á stöðvum á fiskgenga hlutanum neðan við Sólheimafoss (14. mynd, tafla 5).  

Hreisturrannsóknir 

Alls voru rannsökuð 28 hreistursýni af  löxum úr stangveiðinni  í Laxá árið 2020, þar af 25 af 

smálaxi, 2 af stórlaxi og 1 sýni var af laxi sem hafði tvisvar hrygnt áður (tafla 8). Hreistursýnin 

voru  það  fá  að  þau  gefa  varla marktæka mynd  af  laxastofninum  í  ánni.  Ferskvatnsaldur  í 

sýnunum spannaði 2 – 5 ár og meðalaldurinn var 3,25 ár (sf= 0,65; N=28). Þriggja ára dvöl  í 

ferskvatni  í  ánni  var  algengust  með  64,3%  hlutdeild  (tafla  8).  Alls  komu  fram  fjórir 

klakárgangar  í sýnunum (2014, 2015, 2016 og 2017) en stærst var hlutdeild klakárganganna 

frá 2016 (60,7%) og 2015 (28,6%) (tafla 9). 

Umræður 

Laxagöngur hverju sinni eru  jafnan háðar framleiðslu ánna á gönguseiðum, einu og tveimur 

árum  fyrr,  og  breytilegum  afföllum  laxa  á  beitarsvæðum  í  hafi.  Leitast  hefur  verið  við  að 

leggja mat á seiðaframleiðslu Laxár með árlegri vöktun og vísitölumælingum á stofnstærð og 

vexti einstakra árganga frá árinu 2013. Laxveiðin 2020 var nokkuð undir langtíma veiði og þeir 

árgangar sem skiluðu sér  í veiðina voru úr klaki áranna 2014 – 2017. Klakárgangar 2014 og 

2015 voru báðir slakir árgangar vegna  lítillar hrygningar  í ánni 2013 – 2014 og var því ekki 

búist  við  að  þeir  skiluðu mikilli  veiði.  Klakárgangar  frá  2016  –  2020  hafa  allir mælst  yfir 

langtíma meðaltali utan árgangurinn frá 2019, sem mældist aðeins undir meðaltali og því er 

vonast  til  að  þessir  árgangar  skili  öflugri  hrygningargöngum  næstu  árin. Árið  2021  verður 

uppistaða laxagöngunnar þannig úr klakárgöngum 2016 – 2018. Margt bendir til að hið langa 

þurrkatímabil  sem var á Vesturlandi  sumarið 2019 hafi  leitt  til aukinna affalla  í  seiðastofni 

árinnar  vegna  samdráttar  farvega  og  aukinnar  orkunotkunar  seiða  vegna  taps  á  óðulum 

(Armstrong,  Braithwaite  og  Fox,  1998). Merki  um  neikvæð  áhrif  hafa m.a.  komið  fram  á 

seiðaframleiðslu  í  ám  í  Borgarfirði,  sem  urðu  illa  úti  í  þurrkunum  2019  einkum  á  yngsta 

árganginum  (0+)  (Sigurður  Már  Einarsson,  Jóhannes  Guðbrandsson  og  Ásta  Kristín 

Guðmundsdóttir, 2021; Ásta Kristín Guðmundsdóttir og Sigurður Már Einarsson, 2021). Áhrif 

lágrennslis hafa verið  rannsökuð, m.a.  í ám  í Noregi sem sýna neikvæð áhrif  lágrennslis að 

vetri og  sumri á afkomu  seiða og  framleiðslu gönguseiða  (Hvidsten o.fl., 2014,  Jonsson og 

Jonsson,  2016). Hlýnandi  veðurfar  vegna  loftslagsbreytinga  gæti  leitt  til  aukinnar  úrkomu 

(rigningar) og þar með minni snjóalaga að vetrum. Vetrarflóð gætu orðið algengari (Halldór 

Björnsson o.fl., 2008) auk þess sem búast má við að rennsli  í ám muni almennt minnka að 

sumarlagi (lítil snjóbráð, meiri þurrkar) en aukast aftur að hausti til. Þannig má búast við að 

áhrif loftlagsbreytinga komi fram í meiri öfgum og óstöðugleika í umhverfinu sem er líklegt til 

að koma einnig fram í viðkomu stofna laxfiska.  

Nýr fiskvegur við Sólheimafoss hefur veitt aðgengi að nýjum hrygningar– og uppeldissvæðum 

ofan  við  foss  bæði  í  Laxá  og  hliðaránni  Skeggjagili.  Gæði  framleiðslusvæða  laxa  á 

vatnasvæðinu  hefur  eingöngu  verið metið  á  fiskgengum  svæðum  í  Laxá  og  hliðarlækjum 

neðan Sólheimafoss  (Sigurður Már Einarsson og Ásta Kristín Guðmundsdóttir, 2017a). Ofan 

við Sólheimafoss opnast samanlagt rúmlega 9,0 km fiskgengt svæði. Megnið af rennsli Laxár 

ofan við foss kemur úr Skeggjagili sem er fiskgengt um 4,5 km, inn að Hvítfossi (N 65.18978° 

W  ‐21.32471°).  Frá  Laxárvatni að ármótum  Laxár og Skeggjagils  rennur  Laxárlækur,  fremur 

vatnslítill en að talið er án gönguhindrunar, um 3,0 km leið. Þegar lax hefur náð að fullnema 

þessi svæði (rúmlega 9,0 km) er líklegt að framleiðslugeta Laxár í fjölda gönguseiða laxa geti 

aukist um 15 – 20% og þar með  laxgengd og  veiði einnig. Auk þess er  svæðið  vænlegt  til 

stangaveiða  og  margir  nýir  veiðistaðir  munu  auka  fjölbreytileika  og  veiðimöguleika  á 

vatnasvæði  Laxár.  Lax  gekk  fyrst  upp  nýja  fiskveginn  haustið  2019  og  með  tilkomu 

fiskteljarans  2020  var  unnt  að  reikna  stofnstærð  og  hrognafjölda  haustið  2020                       

(2,6  hrogn/m2).  Lax  fór  strax  að  ganga  upp  á  nýja  svæðið  í  töluverðu magni.  Um  árabil      

hefur  lifandi  lax  verið  fluttur upp á efra  svæðið  til hrygningar og hrogn hafa  verið  grafin  í 

sama tilgangi. Þessar aðgerðir hafa án efa hraðað landnámi laxins á þessu svæði þar sem lax 

uppruninn úr  laxaklaki ofan við  fossinn  leitar á heimaslóðir. Mælt er með því að  fiskteljari 

verði  nýttur  til  að  fylgjast með  göngum  upp  á  svæðið.  Þannig  verða  til  dýrmæt  gögn  um 

göngutíma  og  fjölda  fiska  sem  gengur  upp  fyrir  foss,  sem  er  undirstaða  skynsamlegrar 

veiðistjórnunar  á  þessu  svæði. Með  þeim  hætti  verður  stofnstærð  laxa  þekkt  og  unnt  að 

áætla hrognamagnið ofan við fossinn. Einnig er mælt með nákvæmri kortlagningu á botngerð 

á því svæði sem opnast og að athugun verði gerð á vænleika veiðistaða á nýju svæði. 

 

Þakkarorð 

Jóni Steinari Eyjólfssyni formanni í Veiðifélagi Laxdæla er þakkað gott samstarf sem og Haraldi 

kanna árangur af hrognagreftri. Þessum aðilum eru færðar bestu þakkir.  Benóný Jónsson og 

Guðni Guðbergsson lásu yfir handrit skýrslunnar og færðu margt til betri vegar. 

Töflur 

Tafla 1. Stangveiðin í Laxá í Dölum árið 2020, skipt eftir tegundum. 

Smálax Stórlax Alls

Veiði 686 193 879 22 5

Afli (landað) 223 12 233 20 3

Sleppt 468 181 646 2 2

% sleppt 68.2 93.8 73.5 9.1 40.0

Urriði Bleikja
Lax

 

 

Tafla 2. Laxveiðin í Laxá í Dölum árið 2020, skipt eftir kynjum og sjávaraldri.  

Fj % Mþ Fj % Mþ Fj % Mþ

1 269 39.2 2.56 417 60.8 2.93 686 78.0 2.78

2 102 53.0 5.41 91 47.0 5.01 193 22.0 5.22

Alls 371 42.2 3.34 508 57.8 3.3 879 100 3.32

AllsHrygnur Hængar
Ár í sjó

 
 

 

Tafla 3. Áætlaður hrognafjöldi í Laxá ofan Sólheimafoss 2020. Kynjahlutfall í göngunni er áætlað eftir skiptingu í 
veiðiskýrslu. Engin veiði fór fram fyrir ofan foss. Hrogn/m2 er hrognafjöldi á hvern fermetra af botnfleti árinnar 
fyrir ofan Sólheimafoss sem var áætlaður 100.000 m2. 

Hrygnur Hængar Samt.  Hrygnur Hængar Samt. 

Laxaganga 20 30 50 14 12 26 76

Afli 0 0 0 0 0 0 0

Eftirlifandi fiskar 20 30 50 14 12 26 76

Hrognafjöldi 115,662 148,038 263,699

Hlutfall (%) 43.9 56.1 100

Hrogn/m2 1.16 1.48 2.64

Smálax (1 ár í sjó) Stórlax (2 ár í sjó)

Samtals

Laxá ofan 

Sólheimafoss

 

 
 
Tafla 4. Þéttleikavísitala ferskvatnsfiska (fj/100 m2) úr rafveiðum í Laxá í Dölum þ. 25.sept. og 2. okt. 2020.  

0+ 1+ 2+ 3+ Alls 0+ 1+ 2+ 3+ 4+ 5+ Alls

1 134 23.1 3.0 1.5 1.5 29.1 0.0 0.0 0.0 0.0 0.0 0.0 0.0 0.0 0.0

2 133 54.9 18.0 3.0 0.8 76.7 0.0 0.0 1.5 0.0 0.0 0.0 1.5 0.0 0.0

3 260 16.2 9.2 4.6 0.4 30.4 0.0 0.0 0.0 0.0 0.0 0.0 0.0 0.0 0.0

4 151 16.6 6.0 5.3 0.7 28.5 0.0 0.0 0.7 0.7 0.0 0.0 1.3 0.0 0.0

5 155 2.6 11.0 7.1 4.5 25.2 0.0 0.0 0.0 0.0 0.0 0.0 0.0 0.0 0.0

6 74 6.8 18.9 17.6 0.0 43.2 2.7 0.0 5.4 0.0 0.0 0.0 8.1 0.0 0.0

A 231 13.4 1.7 2.6 0.4 18.2 0.4 0.4 0.0 0.0 0.0 0.0 0.9 0.0 0.0

B 100 27.0 0.0 0.0 0.0 27.0 0.0 0.0 0.0 0.0 0.0 0.0 0.0 0.0 0.0

D 144 4.2 5.6 5.6 0.0 15.3 0.0 0.0 0.7 0.0 0.0 0.0 0.7 0.0 0.0

E 426 0.2 0.0 0.0 0.0 0.2 0.9 0.5 0.2 0.0 0.0 0.0 1.6 0.0 0.0

F 553 0.7 0.0 0.0 0.0 0.7 0.2 0.2 0.0 0.0 0.0 0.0 0.4 0.0 0.0

G 462 0.2 0.2 1.3 0.0 1.7 5.0 1.5 1.1 0.0 0.0 0.0 7.6 0.0 0.0

H 711 0.0 0.0 0.0 0.0 0.0 5.5 0.8 0.1 0.0 0.7 3.5 10.7 0.7 0.1

20.0 11.0 6.5 1.3 38.8 0.5 0.0 1.3 0.1 0.0 0.0 1.8 0.0 0.0

14.9 2.4 2.7 0.1 20.2 0.1 0.1 0.2 0.0 0.0 0.0 0.5 0.0 0.0

0.3 0.1 0.3 0.0 0.7 2.9 0.8 0.4 0.0 0.2 0.9 5.1 0.2 0.0

Bleikja 

alls

Hornsíli 

alls

Laxá ofan foss (A ‐D)

Hrognagröftur (E‐H)

Urriði

Stöðvar Svæði m2
Lax

Laxá neðan foss  (1 ‐6)

Tafla 5. Meðallengd (ML), staðalfrávik (St.dev) og fjöldi laxaseiða á sýnatökustöðum í Laxá í Dölum 25. sept. og 
2. okt. 2020. Stöðvar 1 – 6 eru allar í Laxá og hliðarám neðan Sólheimafoss, en stöðvar A,B, D og G eru í Laxá og 
Skeggjagili ofan Sólheimafoss og stöðvar E og F á ófiskgengu svæði í Sámsstaðaá. 

ML Fjöldi St.dev ML Fjöldi St.dev ML Fjöldi St.dev ML Fjöldi St.dev

1 3.8 31 0.24 6.0 4 0.28 8 2 1.13 10.1 2 0.28

2 3.7 73 0.32 5.6 24 0.39 8 4 0.66 11.5 1

3 3.8 42 0.29 6.1 24 0.53 9 12 0.56 11.3 1

4 3.9 25 0.32 6.3 9 0.34 9 8 0.96 11.8 1

5 4.2 4 0.41 5.9 17 0.29 7 11 0.49 10.2 7 0.93

6 3.8 5 0.44 6.1 14 0.92 9 13 0.99

A 3.7 31 0.26 6.7 4 0.17 9 6 0.68 12.1 1

B 3.9 27 0.28

D 3.9 6 0.15 6.8 8 0.31 9 8 0.42

E 4.5 1

F 5.0 4 0.21

G 3.8 1 7.2 1 10 6 1.62

H

Laxá (1 ‐6) 3.8 180 0.32 6.0 92 0.56 9 50 1.06 10.5 12 0.94

Laxá (A‐H) 3.9 70 0.39 6.8 13 0.28 9 20 1.19 12.1 1

Stöðvar
0+ 1+ 2+ 3+

 
 

 

Tafla 6. Meðallengd (ML), staðalfrávik (St.dev) og fjöldi laxaseiða á sýnatökustöðum í Laxá í Dölum 25. sept. og 
2. okt. 2020. Stöðvar 1 – 6 eru  í Laxá og hliðarám neðan Sólheimafoss, en stöðvar A  ,B, D og G eru  í Laxá og 
Skeggjagili ofan Sólheimafoss og stöðvar E og F á ófiskgengu svæði í Sámsstaðaá. 

ML Fjöldi St.dev ML Fjöldi St.dev ML Fjöldi St.dev ML Fjöldi St.dev ML Fjöldi St.dev ML Fjöldi St.dev

1

2 12.0 1

3

4 11.8 1 10.9 1

5

6 3.9 2 0.78 9.1 4 0.88

A 5.6 1 7.7 1

B

D 10.8 1

E 5.2 4 0.14 9.9 2 0.56 13.0 1

F 5.5 1 9.6 1

G 5.1 23 0.46 9.1 7 1.06 13.0 5 0.81 38.0 1 36.4 25 3.08

H 5.1 39 0.58 9.9 6 1.1 15.4 1

Laxá (1 ‐6) 3.9 2 0.78 10 6 1.61 10.9 1

Laxá (A‐H) 5.1 68 0.52 9.4 17 1.08 13 8 1.37 38.0 1 36.4 25 3.08

4+ 5+
Stöðvar

0+ 1+ 2+ 3+

 
 

 

Tafla 7. Holdastuðull  (K = þyngd/lengd3*100)  laxa‐ og urriðaseiða eftir aldri, ásamt  staðalfráviki  (Std. dev) og 
fjölda sýna úr rafveiði 25. sept. og 2 okt. 2020. 

K Fjöldi St.dev K Fjöldi St.dev

0+ 1.06 208 0.14 1.18 3 0.17

1+ 1.04 95 0.07 1.1 1  

2+ 1.04 56 0.07 1.15 6 0.08

3+ 1.09 12 0.08

Alls 1.05 371 0.11 1.15 10 0.10

Aldur
Lax Urriði

Tafla  8.  Fjöldi  hreistursýna  af  laxi  úr  stangveiðinni  í  Laxá  í  Dölum  2020,  skipt  eftir  fjölda  hrygningarganga, 
sjávaraldri og kynjum. 

Hæ Hr Óþekkt. Samtals Hæ Hr Samtals

2 1 1 1 1 2 7.1

3 7 8 1 16 1 1 1 18 64.3

4 4 3 7 0 7 25.0

5 1 1 0 1 3.6

Samtals 12 12 1 25 1 1 2 1 28 100.0

% 3.6 100.089.3 7.1

1 ár í sjó

Aldur

2 ár í sjó

3 árG Fjöldi %

 

 
 
Tafla 9. Fjöldi og hlutdeild laxa skipt eftir klakárgöngum í hreistursýnum úr stangveiðinni í Laxá í Dölum 2020. 

Klakár 1. ganga 3. ganga Samtals %

2014 1 1 2 7.1

2015 8 8 28.6

2016 17 17 60.7

2017 1 1 3.6

Fjöldi 27 1 28 100.0

% 96.4 3.6 100.0  

Myndir 

 

1. mynd. Rafveiðistaðir á vatnasvæði Laxár í Dölum. Stöðvar á fiskgenga hlutanum eru merktar með númerum.  
 

 
2. mynd. Vikuleg og uppsöfnuð laxveiði í Laxá í Dölum 2020. 

3. mynd. Laxveiði í Laxá í Dölum frá 1974 – 2020. Meðalveiði er sýnd með láréttri línu. 

4. mynd. Hlutfall laxa í stangaveiði í Laxá í Dölum tímabilið 1974 ‐ 2020 sem er landað (græn súla) og laxa sem er 
sleppt (rauð súla). 

5. mynd. Meðalþyngd laxa eftir kynjum og sjávaraldri í Laxá í Dölum 1974 ‐ 2020. Meðaltal tímabilsins er einnig 
sýnt. 

6. mynd. Fjöldi smálaxa og stórlaxa í laxveiðinni í Laxá í Dölum árin 1974 ‐ 2020. 

7. mynd. Hlutdeild smálaxa og stórlaxa rakið til gönguseiðaárganga 1973 – 2018 í Laxá í Dölum. 

8. mynd. Göngur laxfiska um fisktelja í fiskveginum við Sólheimafoss í Laxá í Dölum 2020 (Silungur= bláar súlur, 
smálax=grænar súlur og stórlax= gular súlur). 

 

 
9. mynd.  Lengdardreifing  laxfiska  (2  cm  lengdarbil)  sem gengu upp  fyrir  fiskteljarann  í  Sólheimafossi  í  Laxá  í 
Dölum 2020 (Silungur = bláar súlur, smálax = grænar súlur og stórlax = gular súlur). 

10. mynd. Áætlaður fjöldi hrogna, skipt  í hrogn smálaxahrygna og stórlaxahrygna, á vatnasvæði Laxár  í Dölum 
árin 1974 – 2020 (til vinstri). Fjöldi hrogna/m2 er sýndur til hægri og láréttar línur sýna meðaltöl.  

11. mynd. Vísitala  seiðaþéttleika  laxaseiða  (fj.  seiða á hverja 100 m2)  sýnd eftir aldurshópum  í  Laxá  í Dölum 
1985 – 2020. Athugið að fjöldi á y‐ás er breytilegur eftir aldurshópum og ekki er um samfellu í seiðamælingum 
að ræða yfir tímabilið. 

12.  mynd.  Meðallengd  laxaseiða  eftir  aldurshópum  er  sýnd  ár  hvert,  auk  meðallengdar  úr  mælingum  á 
tímabilinu 1998 – 2020 (láréttar línur). Ath. að ekki er um samfellu í seiðamælingum að ræða yfir tímabilið. 

13. mynd. Lengdardreifing og aldur  laxaseiða á rafveiðistöðum  í Laxá og hliðarám neðan Sólheimafoss haustið 
2020. 

14. mynd. Lengdardreifing og aldur laxaseiða á stöðvum ofan Sólheimafoss. 

Viðaukar 

Viðauki 1. GPS staðsetning (WGS 84 format dd,ddddd°) rafveiðistöðva í Laxá í Dölum árið 2020.  

Vatnsfall heiti *Nr í skýrslum Nr í gagnagrunni Heiti og lýsing stöðva N‐gráða W‐gráða  Format

Laxá *1 6 F.n. Sólheimafoss 65.20783 ‐21.41992 dd,ddddd

Laxá *2 4.5 Sámsstaðir 65.18788 ‐21.48591 dd,ddddd

Laxá *3 1.5 Mjóhylur (f.n. Höskuldsstaði) 65.10725 ‐21.71997 dd,ddddd

Hólmavatnsá *4 6.5 Hólmavatnsá 65.20864 ‐21.42012 dd,ddddd

Hólkotsá *5 5 Hólkotsá 65.19248 ‐21.46076 dd,ddddd

Þrándargil *6 2.5 Þrándargil fn ræsi 65.13696 ‐21.60864 dd,ddddd

Skeggjagil *A 7.5 f.n.brú á ófiskgenga hl. (Skeggjagil) 65.20864 ‐21.38399 dd,ddddd

Laxá  *B B F.o. Sólheimafoss Svalhöfði 65.20911 ‐21.40159 dd,ddddd

Skeggjagil *C C Ofan við girðingu, efri stöð (Skeggjagil) 65.20621 ‐21.36510 dd,ddddd

Skeggjagil *D D Neðan við tún, neðri stöð (Skeggjagil) 65.20573 ‐21.36831 dd,ddddd

Sámsstaðaá E Ath. v. Hrognagr. 2019 Neðan við hólma í ánni 65.21633 ‐21.48267 dd,ddddd

Sámsstaðaá F Ath. v. Hrognagr. 2019 Ofan við hólma í ánni 65.21770 ‐21.47822 dd,ddddd

Laxárlækur G Ath. v. Hrognagr. 2019 Ofan við brú 65.21458 ‐21.36201 dd,ddddd

Hólmavatnsá H Ath. v. Hrognagr. 2019 Fyrir neðan vatn 65.23780 ‐21.39432 dd,ddddd  
 
 
Viðauki 2. Seiðavísitala úr rafveiðum á fiskgenga hluta Laxár í Dölum tímabilið 1985 ‐ 2020. 

0+ 1+ 2+ 3+ 4+ 5+ Samtals

1985 27‐Jul 6 2080 1.3 8.9 2.0 2.8 1.1 0.0 16.1 0.1 0.1

1986 9‐Jul 6 1457 0.0 6.5 15.2 2.7 2.0 0.2 26.6 0.0 0.2

1987 30‐Jul 7 1668 12.3 19.1 8.0 6.3 0.0 0.0 45.7 0.1 0.1

1998 22‐Sep 5 779 7.1 32.3 8.7 4.2 0.1 0.0 36.5 0.4 0.3

1999 21‐Sep 6 1462 4.2 23.7 11.2 2.2 0.0 0.0 41.3 0.8 0.5

2000 20‐Sep 6 1490 1.9 7.9 5.2 1.4 0.0 0.0 16.4 0.5 0.5

2001 16‐Sep 6 1272 7.8 10.5 11.3 2.9 0.1 0.0 32.5 0.2 0.2

2002 9‐Sep 6 1565 3.6 9.8 4.5 2.5 0.0 0.0 20.4 1.0 0.5

2006 21‐Sep 6 1341 15.4 13.7 11.2 0.6 0.0 0.0 40.9 0.0 0.2

2011 11‐Aug 6 1136 49.5 15.7 9.6 1.2 0.0 0.0 76.0 0.0 0.5

2013 10‐Sep 6 1207 7.2 35.1 17.8 1.9 0.0 0.0 62.1 0.0 0.9

2014 11‐Sep 6 865 5.5 16.6 17.6 3.3 0.0 0.0 43.0 0.0 2.8

2015 25‐Sep 6 1336 6.8 14.6 8.6 3.7 0.8 0.0 34.5 0.6 10.5

2016 7‐Sep 6 1244 26.8 15.5 10.0 3.6 0.3 0.0 56.1 0.0 3.4

2017 21‐Sep 6 1186 38.6 20.0 9.2 1.2 0.1 0.0 69.1 0.0 2.2

2018 12‐Oct 6 939 20.2 23.3 9.1 2.9 0.0 0.0 55.5 0.0 1.1

2019 2‐Oct 6 974 11.9 24.2 11.3 1.9 0.0 0.0 49.3 0.0 3.5

2020 2‐Oct 6 907 20.0 11.0 6.5 1.3 0.0 0.0 38.8 0.0 1.8

13.3 17.1 9.8 2.6 0.2 0.0 42.3 0.2 1.6

49.5 35.1 17.8 6.3 2.0 0.2 76.0 1.0 10.5

0.0 6.5 2.0 0.6 0.0 0.0 16.1 0.0 0.1

Bleikja Urriði

Meðaltal 1985 ‐ 2020

Max gildi

Min gildi

Ár Dags.
Fjöldi  

stöðva

Svæði 

m2

Lax

 
 



46


	1forsida
	02hvitt-blad
	2sida
	upplblad
	meginmal
	10baksida

